
[᭗᭒ 72B]

᭗᭒

ᬧ᭄ᬭᬫᬾᬰ᭄ᬯᬭᬶ᭞ᬓᬾᬦ᭄ᬓᬾᬦ᭄ᬓ᭄ᬭᬡᬦᬦᬓᬾᬜ᭄ᬚᭀᬮ᭄᭞ᬭᬯᬸᬄᬤᬶᬚᬦᬦᬓ᭄ᬩᬳᬸ᭞ᬭᬤᬾᬦ᭄ᬫᬦ᭄ᬢ᭄ᬭᬶᬫᬢᬸᬃᬲᭂᬫ᭄ᬩᬄ᭞ᬩᬧᬳᬚᬶ᭞ᬓᬮᬶᬄᬩᬶᬬᬂᬧ᭄ᬭ

ᬫᬾᬰ᭄ᬯᬃᬬ᭄ᬬ᭟ᬢᬶᬢ᭄ᬬᬂᬫᬢᬸᬃᬧᬗᬸᬦᬶᬗ᭞ᬭᬶᬂᬧᬤᬸᬓᬩᬧᬳᬚᬶ᭞ᬓᬮᬶᬄᬧᬤᬸᬓᬚᭂᬂᬳᬶᬩ᭄ᬬᬂ᭞ᬳᬶᬳᬤᬶᬕᬮᬸᬄᬲᬫ᭄ᬧᬸᬦ᭄ᬭᬯᬸᬄ᭞ᬫᬭᬶᬓᬶᬧᬓ

ᬓᬮᬶᬳᬦ᭄᭞ᬯᬬᬦᬮᬶᬢ᭄᭞ᬯᬱ᭄ᬝᬦᬶᬧᬸᬦ᭄ᬫᬗᬶᬭᬶᬗᬂ᭟ᬤᬾᬩᭂᬓᬸᬂᬦᬸᬤᬸᬓ᭄ᬭᬶᬂᬳᬮᬲ᭄᭞ᬲᬫ᭄ᬧᬸᬦ᭄ᬯᬾᬦ᭄ᬢᭂᬦᬺᬓᬾᬳᬰᬰᬶᬄ᭞ᬧ᭄ᬭᬫᬾᬰ᭄ᬯᬭᬶ

ᬗᬦ᭄ᬤᬶᬓᬳᬮᭀᬦ᭄᭞ᬬᬦ᭄ᬯ᭄ᬬᬓ᭄ᬢᬶᬳᬶᬦᬦᬓ᭄ᬕᬮᬸᬄ᭞ᬩ᭄ᬬᬂᬩᬾᬜ᭄ᬚᬂᬧᬲᭂᬫᭂᬗᬦ᭄᭞ᬧᬘᬂᬦᭂᬮᭀᬓᬶᬦ᭄᭞ᬫᬗᬩᬲᬃᬯ᭄ᬯᬦᬶᬂᬏᬦ᭄ᬤᬄ

[᭗᭓ 73A]

᭟ᬲᭂᬤᭂᬂᬗ᭄ᬭᬯᭀᬲ᭄ᬧᬋᬓᬦ᭄ᬜᭂᬮᬕ᭄᭞ᬉᬫᬢᬸᬃᬭᬶᬂᬰ᭄ᬭᬶᬪᬸᬧᬢᬶ᭞ᬤᬾᬯᬳᬕᬸᬂᬰ᭄ᬭᬶᬦᬭᬾᬦ᭄ᬤ᭄ᬭ᭞ᬕᬸᬲ᭄ᬢᬶᬤᭂᬫᬸᬂᬲᬫ᭄ᬧᬸᬦ᭄ᬭᬯᬸᬄ᭞ᬓᬦ᭄ᬢᬸᬦ᭄ᬤᬦᬾᬭᬶᬂ᭠

ᬩᬜ᭄ᬘᬶᬗᬄ᭞ᬰ᭄ᬭᬶᬪᬸᬧᬢᬶ᭞ᬕᭂᬮᬶᬲᬶᬤᬫᬗᬦ᭄ᬤᬶᬓ᭟ᬓᭂᬫᬳᬢᬸᬭᬶᬦ᭄ᬳᬧᬂᬗᬾᬗ᭄ᬕᬮ᭄᭞ᬳᬶᬧᬋᬓᬦ᭄ᬕᭂᬮᬶᬲ᭄ᬫᬯᬮᬶ᭞ᬲᬢᭂᬓᬦᬾᬭᬶᬂᬩᬜ᭄ᬘᬶᬗᬄ

ᬳᬶᬤᬸᬤᬸᬓ᭄ᬕᭂᬮᬶᬲ᭄ᬫᬳᬢᬸᬃ᭞ᬕᬸᬲ᭄ᬢᬶᬦ᭄ᬤᬶᬓᬬᬂᬓᬧᬭ᭄ᬯᬦ᭄᭞ᬳᬦ᭄ᬢᬸᬓ᭄ᬲᬂᬳᬚᬶ᭞ᬕᬸᬲ᭄ᬢᬶᬤᭂᬫᬸᬂᬫᬗ᭄ᬕᬸᬢ᭄ᬫᬚᬮᬦ᭄᭟ᬲᬭᬯᬸᬳᬾᬭᬶᬂᬧᬦᬗ᭄ᬓᬶᬮᬦ᭄

᭞ᬲᬂᬧ᭄ᬭᬪᬸᬗᬦ᭄ᬤᬶᬓᬳᬭᬶᬲ᭄᭞ᬤᭂᬫᬸᬂᬫᬳᬶᬓᬾᬤᬶᬤᬶᬬᬦ᭄᭞ᬳᬸᬤᭂᬫᬸᬂᬓᬳᬋᬧ᭄ᬲᬫ᭄ᬧᬸᬦ᭄᭞ᬭᬭᬶᬲ᭄ᬫᬗᬢᬸᬭᬂᬲᬸᬭᬢ᭄᭞ᬕᭂᬮᬶᬲ᭄ᬓᬳᬫ᭄ᬩᬶᬮ᭄᭞

